
ՆԵՐԱԾՈՒԹՅՈՒՆ 

 

 Հասարակական  կյանքի  անբաժանելի  մաս  հանդիսացող  կրթությունը  բոլոր  

դարաշրջաններում ուղղված  է եղել հասարակության  պահանջների բավարարմանը: 

Կրթության նպատակը մանկավարժության մեջ  միշտ  եղել  է անփոփոխ` աճող 

սերունդը  նախապատրաստել կյանքին,  ձևավորել  տվյալ ժամանակաշրջանի  համար 

հասարակության լիարժեք, ակտիվ անդամներ, իսկ կրթության խնդիրներն անընդհատ  

փոփոխվել են` պայմանավորված   նոր  հասարակական  պահանջների  ձևավորմամբ, 

տվյալ  հասարակության տնտեսական, գիտական, մշակութային զարգացմամբ: 

 Սովորողների ճանաչողական  կարողությունների ձևավորումն ու զարգացումը 

ժամանակակից  մանկավարժության  կողմից   դիտարկվում  է  ոպես արդի 

հասարակական պահանջ և կրթության կարևոր խնդիր: Ճանաչողությունը  մարդկային 

մտածողության մեջ իրականության արտացոլման  ու վերարտադրման գործընթաց է, 

որն ապահովում  է ճշմարտության  իմացում, գիտելիքների ձեռքբերում, յուրացում, 

ցանկացած  կատարած աշխատանքում ստեղծագործական մոտեցում: 

 Վերը նշված կարևորագույն խնդիրների լուծման նպատակով ժամանակակից  

մանկավարժության մեջ կիրառվում են բազմաթիվ մանկավարժական 

տեխնոլոգիաներ: Ուսուցման  գործընթացի  կատարելագործմանը,  սովորողների  

ակտիվացմանը ճանաչողական կարողությունների  ձևավորմանն ու զարգացմանը 

մեծապես  նպաստում է մանկավարժական տեխնոլոգիաներ: Ուսուցման գործընթացի 

կատարելագործմանը, սովորողների ակտիվացմանը ճանաչողական 

կարողությունների ձևավորմանն ու զարգացմանը մեծապես նպաստում է  

մանկավարժական տեխնոլոգիանների  շարքում իր ուրույն  տեղն ունեցող գործնական  

աշխատանքները: 

 Գործնական աշխատանքները դիտարկվում է նաև որպես ակտիվ 

մանկավարժական տեխնոլոգիա, քանի որ դրա կիրառումը հնարավորություն է տալիս 

սովորողներին լինել ուսուցման ակտիվ մասնակից: 

 Հետազոտության նպատակը: Վերլուծության ենթարկել տարրական դպրոցում 

գործնական աշխատանքների կիրառության արդյունավետությունը, որպես կրտսեր 

դպրոցականների ճանաչողական հետաքրքրությունների  ձևավորման միջոց: 

 Հետազոտության օբյեկտը: Տարրական դպրոցի ուսուցման գործընթաց: 

 Հետազոտության առարկան: Տարրական դպրոցում մաթեմատիկայի ուսուցման 

գործընթացում գործնական աշխատանքներ կազմակերպելու արդի դրվածքն  ու այն 

կատարելագործելու մեթոդական հնարները:  

 Հետազոտության խնդիրներն են` 

 Դիտարկել սովորողների ճանաչողական կարողությունների զարգացման  դերն 

ու անհրաժեշտությունը տարրական դպրոցում: 

 Ուսումնասիրել գործնական աշխատանքների  գիտատեսական, 

մեթոդաբանական հիմքերը և հիմնավորել  կիրառման հնարավորությունների 

զարգացման գործում: 

 Գիտափորձով հավաստել, որ գործնական աշխատանքները արդի տարրական 

դպրոցում արդյունավետ կիրառվող և կրտսեր դպրոցականների ճանաչողական 

կարողությունների զարգացմանը նպաստող ժամանակակից մանկավարժական 

տեխնոլոգիա է և սահմանել դրա կիրառության արդյունավետ 

մանկավարժական պայմանները: 

Հիմնական Բովանդակություն 

 

 Հանրակրթական դպրոցի և ուսուցչի առջև այսօր  բազմաթիվ խնդիրներ են 

ծառացած: Անհրաժեշտ է փնտրել ուղիներ ցանկացած առարկայի ուսումնական 

գործընթացն ավելի արդյունավետ ու հետաքրքիր  դարձնելու համար: Դասարանում 

անհրաժեշտ է ընտրել  այնպիսի ռազմավարություններ, որոնք  կսովորեցնեն 

աշակերտներին  նյութի յուրացման ընթացքում ինքնուրույն դիտարկումներ և 

եզրահանգումներ անելուն, վերլուծելու, համադրելու, ոչ ստանդարտ իրավիճակներում 

կողմնորոշվելու, լուծումներ որոնելու և գտնելու, որոշումներ կայացնելուն: 

 Հենց այս տեսանկյունից է, որ արժևորվում է գործնական աշխատանքի դերը` ոչ 

միայն որպես տեսական նյութի ամրապնդման միջոցի, այլև որպես սովորածը 

գործնականում կիրառելու հնարավորության: Այդ իսկ պատճառով անհրաժեշտ է 

որոնել, մշակել և ներդնել կրտսեր դպրոցականների ճանաչողական ակտիվության, 

ճանաչողական հետաքրքրության  ու ճանաչողական կարողությունների  ձևավորմանն 

ու զարգացմանը միտված  նոր մոտեցումներ ու գաղափարներ, քանի որ դա 

տարրական դպրոցում ուսուցման գործընթացի հաջողության, արդյունավետության  

գլխավոր պայմաններից մեկն է: 

 Անժխտելի է, որ ճանաչողության հիմքը պրակտիկան է: Ուստի ուսուցիչները 

պետք է ընդունեն այն, որ տեսական գիտելիքները հաղորդվում են ոչ միայն հանուն 

գիտելիքի, այլև հանուն պրակտիկ գործունեության զարգացման: Աշակերտին պետք է 

հասկանալի դարձնել մաթեմատիկական տեսական հասկացությունների իմացության 

կարևորությունն ու նշանակությունը մարդու պրակտիկ գործունեության մեջ: Նա 

պետք է հասկանա, թե որքան կարևոր է ձեռք բերած տեսական գիտելիքները կյանքում 

հանդիպող առօրյա իրադրություններում կիրառել կարողանալը: Ուստի շատ կարևոր 

է, որ ուսուցիչը ուսումնական գործընթացը  կազմակերպելիս  և  իրականացնելիս  

հիմնական շեշտը  դնի նաև աշակերտների մեջ գործնական կարողությունների 

ձևավորման  և  զարգացման հարցերի վրա: 

 Գործնական աշխատանքները նման են խաղի, ուստի երեխան հաճախ չի 

գիտակցում, որ  մաթեմատիկայի «դժվար» դասն է անում: Հատկապես, երբ 

աշխատանքն փոքր խմբերով է կազմակերպվում: Այստեղ նա հաճույքով, 

հետաքրքրությամբ և համագործակցելով է աշխատում. մենակ չէ, ուրեմն սղալվելն էլ 

այնքան սարսափելի չէ: 

 Գործնական աշխատանքներ կիրառվում են բոլոր ուսումնական առարկաների  

վերջնարդյուքների վրա, ինչն էլ պայմանավորում է առաջադրանքի և աշխատանքի 

տեսակի ընտրությունը: 

 Գործնական աշխատանքների դասակարգման հիմքում դրվում է սովորողի 

գործունեության ձևը, և ըստ այդմ  գործնական աշխատանքները բաժանվում են 3 

խմբի` 

 վերարտադրողական, որոնք հնարավորություն են տալիս ցուցադրելու` ինչ է 

սովորել և ինչ է կարողանում անել սովորողը (օրինակ` քարտեզի վրա տալ 

քաղաքներ, գետեր, լճեր և այլն), 

 մասամբ  որոնողական, երբ սովորողը պետք է ոչ միայն ցույց տա`ինչ է սովորել 

և ինչ է կարողանում, այլև կատարի լրացումներ, լուծի իրեն առաջադրված 

խնդիրը (օրինակ` տրված տեղանունները, գետերը, լճերը և այլն պայմանկան 

նշաններով պատկերել քարտեզի վրա), 

 ստեղծագործական, երբ   սովորողը   ինքը պետք է ինքնուրույն կամ խմբի 

անդամների հետ լուծում գտնի առաջադրված խնդրի համար`ցուցադրելով 

կարողունակությունների զարգացման որոշակի մակարդակ(օրինակ` կազմել 

տեղանքի քարտեզը, ինչի համար սովորողը պետք է դրսևորի ոչ միայն մեկ, այլ 

մի քանի առարկաների, այլև վերառարկայան հմտություններ): 

Գործնական աշխատանքների կատարման ընթացքում վերանում է այն թյուր 

կարծիքը, թե մաթեմատիկան գիտություն է վերացական հաշվարկների մասին` 

միաժմանակ ընդգծելով կյանքում արագ ու ճիշտ հաշվարկներ կատարել 

կարողանալու անհրաժեշտությունը: Նման մոտեցումը  մաթեմատիկան տարրական 

դասարանների սովոողների համար առավել գրավիչ ու իրական կդարձնի: 

Գործնական աշխատանքների հիմնական նպատակը սովորողների սոցիալական 

հմտությունների ձևավորումն ու զարգացումն է: Բացի կոնկրետ խնդիրներից` բոլոր 

գործնական աշխատանքները հետևյալ հիմնական խնդիրների իրագործմանն են 

միտված. 

 սոցիալական հմտություններ ձևավորել, զարգացնել 

 կիրառելի տեսական և գործնական նյութ մատուցել 

 անհատի ինքնադրսևորման, կենսագործունեության և կրթության 

շարունակականույունն ապահովող հմտություններ զարգացնել: 

Գործնական աշխատանքներն ստեղծում են այնպիսի իրավիճակներ, որոնք 

սովորողներին մղում են ինքնուրույն դիտարկումներ և եզրահանգումներ անելու, 

վերլուծելու, լուծումներ որոնելու և գտնելու, որոշումներ կայացնելու և էլի շատ ու շատ 

բաների: Իսկ այսպիսի հմտություններ ձևավորելն ու զարգացնելը  մաթեմատիկայի 

դպրոցական ծրագրի հիմնական խնդիրներից է: 

Գործնական աշխատանքները հաջող կատարելու համար դասարանում 

համագործակցության մթնոլորտ է անհրաժեշտ  ստեղծել, ըստ որում դրանց 

կատարումն իր հերթին այդպիսի մթնոլորտ ստեղծելուն է նպաստում: Եվ ի վերջո այն, 

ինչը որպես անհատական աշխատանք բարդ է, որպես խմբային առաջադրանք 

հիմնականում  հաղթահարելի է դառնում: 

2-4-րդ դասարաններում գործնական աշխատանքն ընթացիկ գնահատման 

բաղադրիչ է (միավորային կամ ուսուցանող): Ներկայումս, միավորային գնահատման 

գործող կարգի համաձայն, այդ դասարաններում, յուաքանչյուր ուսումնական 

կիսամյակում սովորողի առնվազն մի գործնական աշխատանքը  պետք է միավորով 

գնահատվի: 

Ցանկացած գործնական աշխատանքի կատարումը գնահատելիս ընդհանուր 

առաջարկ է գնահատել սովորողների մասնակցությունը (չի ընդգրկվում, ակտիվ չէ, 

ակտիվ է, նախաձեռնող է), գծագրական և չափող գործիքներից օգտվելու 

հմտությունները, աշխատանքն ստեղծագործաբար մոտենալը, կիրառական 

կարողությունների դրսևորումը և այլն: 

Դրանք գնահատելիս առաջարկում է կարևորել` 

 տվյալ գործնական առաջադրանքին բնորշ  ընդհանրացումների, 

գաղափարների ու փաստերի ըմբռնման աստիճանը 

 առաջադրանքի կատարման որակը 

 կատարման վրա ծախսված ժամանակը 

 անհրաժեշտ   հաշվարկներ կատարելու կարողությունն ու հմտությունները 

 գործողությունների   արդյունքները  վերլուծելու  և  հաղորդելու 

կարողությունը և այլն: 

Քանի որ գործնական աշխատանքներն ըստ կազմակերպման ձևի կարող են 

անհատական կամ խմբային (մեծ կամ փոքր խմբերով), արտադասարանական լինել, 

ուստի կազմակերպման ձևից կախված էլ առաջարկոմ ենք ընտրել գնահատման այս 

կամ այն ձևը (դիտարկում, ուսումնական թղթապանակ  /սովորական կամ 

էլեկտրոնային/, ինքնագնահատում, փոխադարձ գնահատում, գնահատման սանդղակ 

և այլն):  

Մեծ խմբով (դասարանով) կազմակերպված գործնական  աշխատանքի մեջ 

անհատական ներդրումը  գնահատելն   էապես բարդ է (բայց ոչ անհնարին), ուստի 

այդպիսի  աշխատանքները հարմար է ուսուցողական նպատակներով կազմակերպել: 

Իսկ միավորային գնահատում իրականացնել անհատական կամ փոքր խմբերով 

կազմակերպված գործնական աշխատանքների ժամանակ: Բնականաբար այստեղ 

կարելի է օգտագործել անհատական կամ  խմբային աշխատանքի գնահատման որևէ 

ձև` այն գործնական աշխատանքի առանձնահատկություններին հարմարեցնելով: 

Ըստ տարական դպրոցի «Մաթեմատիկա» առարկայից սովորողներին 

ներկայացվող չափորոշչային պահանջների` նախատեսվում են տարբեր բնույթի 

գործնական աշխատանքներ: 

Դրանք են` 

 երկրաչափական պատկերների կառուցում (ուղիղ, հատված, ճառագայթ, 

ուղղանկյուն, քառակուսի, շրջան և այլն), 

 մեծությունների չափում (երկարություն, զանգված, տարողություն, 

ժամանակ, գին արժեք և այլն), 

 հարցումների, դիտարկումների միջոցով հավաքած տվյալների գրանցում` 

աղյուսակների և դիագրամների միջոցով. 

 չափման արդյունքում ստացած տվյալների օգնությամբ սենյակի կամ 

բնակարանի մոտավոր հատակագծի պատկերում, 

 տարրական դասարանների մաթեմատիկայի ծրագրային նյութին 

համապատասխան անհրաժեշտ մոդելների ստեղծում (III-IV 

դասարաններ), (ժամացույցի թվատախտակ, եռանկյուն, խորանարդ, 

ուղղանկյունանիստ և այլն): 

«Մաթեմատիկա» առարկայից պատի թերթի համար նյութերի հավաքում և 

պատի թերթի ստեղծում: 

II-IV դասարանում գործնական աշխատանքները գնահատվում են նաև 

միավորներով: 

Գործնական աշխատանքը կարող է հանձնարարվել ինչպես տանը, այնպես էլ` 

դպրոցում: 

Կոնկրետ խնդիրներով ու բովանդակությամբ պայմանավորված, գործնական 

աշխատանքները կարող են իրականացվել ինչպես դասերի ժամանակ, այնպես էլ 

դասերից դուրս: 

Գործնական աշխատանքի տևողությունը կարող է լինել 15-20 րոպե: 

ՓՈՐՁԱՐԱՐԱԿԱՆ ԱՇԽԱՏԱՆՔԻԻ ԱՐԴՅՈՒՆՔՆԵՐ 

 

Հարկավոր է նպաստել կրտսեր դպրոցականների ճանաչողական 

գործունեության իրականացմանը`  դասը դարձնելով հետաքրքիր ու հասկանալի 

նրանց համար: 

Այդ գործընթացում տարրական դպրոցում մաթեմատիկա դասավանդվող 

ուսուցիչներին օգնում են գործնական աշխատանքները: Դրանց էությունն այն է, որ 

ուսումնական գործընթացն աշակերտների համար հետաքրքիր է, քանի որ 

հնարավորություն ունեն իրենց սովորածը գործնականում կիրառելու: 

Պարզելու համար, թե գործնական աշխատանքները որքանով են արդյունավետ 

աշակերտների ճանաչողական հետաքրքրությունների խթանելու գործում 

փորձարարական աշխատանքներ կատարեցինք Սարդարապատի միջնակարգ 

դպրոցի 3-րդ բ   դասարանում: Դասարանում սովորում էր 20 աշակերտ: 

Հետազոտական  փորձարարական աշխատանքների հիմնական նպատակն էր պարզել 

կրտսեր դպրոցականների կողմից ճանաչողական հմտությունների յուրացման 

հնարավորությանը: 

Փորձարարական աշխատանքները կատարվել են  2 փուլով. 

1. Այն փաստի գրանցումը, որ հայկական և հռոմեական թվագրության  

նշաններ դասանյութն ուսումնասիրելիս հնարավոր է իրականացնել 

ճանաչողական գործունեություն: 

2. Նախորդ փաստի առավել խորը ուսումնասիրումը գործնական 

աշխատանքների միջոցով: 

Փորձարարական դասի թեման էր հայկական և  հռոմեական թվագրության 

համակարգերը: 

Առաջին դեպքում դասն անցկացրել ենք առանց գործնական աշխատանքերի, 

երկրորդ դեպքում դասարանը բաժանել ենք խմբերի և յուրաքանչյուր խմբի բաժանվել 

նախապես կազմած գործնական աշխատանքների քարտեր: 

Գերազանց  Լավ       Բավարար                  Անբավարար 

9-10 միավոր  7-8 միավոր      4-5 միավոր              1-3 միավոր 

ԵԶՐԱԿԱՑՈՒԹՅՈՒՆ 

 

Այսպիսով, ուսումնասիրելով  թեմային նվիրված  հրապարակում եղած 

գիտամեթոդական գրականությունը և կատարելով փորձարարական հետազոտական 

աշխատանքներ Երևանի № 22 հիմն  դպրոցում` եկանք այն եզրահանգման, որ  

1. Գործնական աշխատանքների կիրառումը մաթեմատիկայի ուսուցման 

գործընթացում, մասնավորապես գիտելիքների ամրապնդման փուլում, ոչ 

միայն հիմնավորված է, այլև անհրաժեշտ սովորողների կողմից 

գիտելիքների արդյունավետ  յուրացման, ուսուցման գործընթացի 

նկատմամբ հետաքրքրության առաջացման նպատակով: 

2. Փորձարարական հետազոտույան արդյունքները վկայում են, որ 

գործնական աշխատանքը կարող է արդյունավետ կիրառվել տարրական 

դպրոցում  և նպաստել կրտսեր դպրոցականների ճանաչողական 

կարողությունների ձևավորմանն  ու  զարգացմանը մանկավարժական 

հետևյալ պայմաների դեպքում. 

 բարենպաստ և զարգացնող կրթական միջավայրի ապահովում 

 սովորողների տարիքային և անհատական 

առանձնահատկությունների հաշվառում 

 ուսուցման գործընթացի միջոցների, մեթոդների, ընթացակարգի 

ճիշտ ընտրություն 

3. Գործնական և ուսումնական խնդիրներ լուծելիս աշակերտը: 

 Կկարողանա աշխատել ինքնուրույն և համագործակցել խմբում: 

 Գաղափար կունենա հասկացության, դատողության, 

մտահանգման, ապացուցման և հերքման մասին: 

 Կկարողանա նկարագրել կատարած քայլերն ու 

գործողությունները, դրանց վերաբերյալ տալ պարզաբանումներ և 

հիմնավորումներ: 

 Կկարողանա օգտվել տեղեկատվության աղբյուրներից, կատարել 

համեմատություններ, վերլուծություններ, ստուգումներ և 

ճշգրտումներ: 

 Կհաղորդակցվի մաթեմատիկայի լեզվի և պայմանանշաների 

օգտագործմամբ: 

 Կկարողանա բերել օրինակներ, որոշել մի քանի պարզ 

դատողություններից կազմված պնդումների ճշմարիտ կամ կեղծ 

լինելը, կատարել անմիջական և ոչ բարդ միջնորդավորված 

մտահոգումներ, ըստ անհրաժեշտության բերել փաստարկներ, 

տարբեր եղանակներով ստուգումներ և ճշգրտումներ: 

Այսպիսով գործնական աշխատանքների շնորհիվ սովորողները 

հասկանում են, թե որքան կարևոր է ձեռք բերած տեսական գիտելիքները 

կյանքում հանդիպող առօրյա իրադրություններում կիրառել կարողանալը: 

Ռուբեն Սարգսյան, Երևան 2016, Զանգակ հրատարակչություն) 

